
PANDAN SEMÈN NASYONAL POU KONDWI ELEKTRIK LA, GOUVÈNÈ HOCHUL 
ANONSE NOUVO ESTASYON RECHAJ AK GWO VITÈS POU VEYIKIL ELEKTRIK 

YO NAN MIRABITO CONVENIENCE STORES NAN SYRACUSE  
  
  

De nouvo sant rechaj veyikil elektrik ak gwo vitès pou  
Elaji enfrastrikti rechaj rapid vil la  

  
Gen uit chajè ki fini kounye a nan lokal Mirabito yo nan New York Santral ak 

Mohawk Valley; gen 11 anplis k ap vini nan kòmansman 2022 pou agrandi rezo 
EVolve NY Otorite Enèji New York la epi fè rechaj rapid vin pi pratik  

  
Rechaj elektrik san emisyon pou ede avanse objektif enèji pwòp anbisye eta a, ki 

gen ladan rediksyon emisyon gaz ki lakoz efè sèr a 85% disi 2050  
  

Foto yo disponib isit la  
  

  
Pandan Semèn Nasyonal pou Kondui Elektrik la, Gouvènè Kathy Hochul te anonse 
jodi a rezo rechaj rapid ak gwo vitès Eta New York la te agrandi anndan ak toutotou Vil 
Syracuse kote yo pral ofri rechaj rapid, abòdab, ak fyab nan makèt Mirabito yo pou 
ankouraje plis Nouyòkè pou kondwi veyikil elektrik electric vehicles (EVs) yo. Sit ki nan 
sid Syracuse la, ki gen kat estasyon, ouvri kounye a pou itilizasyon e nan lokal nò a, ki 
gen twa estasyon, prevwa disponib nan fen oktòb la. Dènye enstalasyon Otorite Enèji 
New York (New York Power Authority, NYPA) pra ede Eta New York la atenn objektif 
enèji pwòp anbisye li a k ap mennen nan nasyon an, ki gen ladan li dekabonize sektè 
transpò a epi diminye emisyon gaz a efè sèr yo a 85 pousan disi 2050.  
  
"Ankouraje itilizasyon mwayen transpò san emisyon ki plis elaji epi fè rechaj rapid pi 
aksesib nan tout New York Santral pral siyifikativman diminye emisyon gaz ki lakòz efè 
tèr sou wout Eta nou an", Gouvènè Hochul te deklare. "Patenarya Otorite Enèji New 
York la avèk yon biznis rejyonal ki byen etabli, ki se Mirabito, konbine avèk savwafè 'vil 
entelijan' Syracuse la se yon solisyon enfayib pou ogmante sansibilizasyon sou ki jan li 
fasil pou kondwi pwòp epi ede eta a reyalize objektif enèj vèti anbisye li a."  
  
Pwogram EVolve NY NYPA a nan tout eta a ap deplwaye chajè rapid yon fason 
estratejik nan lokal prnsipal yo nan koridò vwayaj yo ak nan zòn iben yo toupatou nan 

eta a pou chofè yo ka vwayaje long distans san yo pa bezwen enkyete sou ki kote yo 
ka jwenn pwochen chaj yo.  
  
EVolve NY pral enstale prèske 100 chajè atravè Eta New York la rive nan fen ane 
2021 an, sa ki pral bay eta a twazyèm pi gwo aksè lib (disponib pou tout Evs) ak rezo 
rechaj rapid 150kW+ nan peyi Etazini an. Apre faz konstriksyon EVolve NY sa a 
finalize, Nouyòkè yo pral kapab kondwi nenpòt EV toupatou nan eta a lè yo itilize chajè 
rapid ki ka rechaje veyikil yo nan 15-30 minit ki lokalize chak 80 km oswa mwens.  
  
"Dènye sant rechaj EV rapid ak gwo vitès EV sa yo relye rejyon New York Santral ak 
rezo EVolve NY k ap grandi a epi yo ofri chaje rapid ki pratik pou chofè veyikil zewo 
emisyon yo", Gil C. Quiniones, Prezidan ak Direktè Egzekitif Jeneral NYPA yo, te 
deklare. "Mirabito Convenience Stores Mirabito se yon patnè ki gen anpil valè ki deja 
ofri plizyè sit kle pou elaji opòtinite rechaj anndan rezo li a. Mirabito pataje angajman 
NYPA pou avanse nan direksyon yon avni dekabonize ak yon anviwònman ki pi an 
sante pou tout Nouyòkè yo."  
  
Nouvo sant rechaj EVolve NY yo nan Syracuse gen ladan yon total sèt chajè ki sitiye 
nan makèt Mirabito nan 415 East Brighton Avenue (k ap sèvi bò sid la nan Syracuse) 
ak 414 7th N Street (k ap sèvi bò nò a). Mirabito, yon revandè enèji ki posede ak opere 
pa yon fanmi ki baze nan Binghamton ki opere plis pase 100 makè nan tout New York 
Santral la, pral gen yon total 19 chajè nan senk sit, ki gen ladan Castle Creek ak 
Binghamton. Gen yon sit nan Oneonta ki te ouvri an me. NYPA pral konstwi, posede 
epi eksplwate rezo rechaj EVolve NY la N kowòdinasyon ak moun ki ebèje sit Mirabito 
yo.  
  
Direktè Egzekitif Jeneral Mirabito Convenience Stores la, Joe Mirabito, te 
deklare, "Objektif patenarya nou avèk NYPA ak EVolve NY se ede bay Nouyòkè yo 
opsyon estasyon rechaj yo bezwen pou kondwi veyikil elektrik yo avèk konfyans. Nou 
sipòte ak konprann enpòtans ki genyen pou diminye emisyon kabòn epi nou apresye 
opòtinite pou nou fè pati solisyon an. Travay ansanm sou pwojè tankou sa yo pral kle 
pou avanse misyon an."  
  
Avèk lòt envestisman ki soti nan Otorite Twotwa Eta New York (New York State 
Thruway Authority) ak Electrify America, Syracuse pral ajoute katòz estasyon chaje 
nan senk lokal an 2021, sa k ap ogmante aksè ak rechaj pou veyikil elektrik otou gwo 
wout yo ki antre ak soti nan vil la, epi fè deplasman EV vin pi fasil atravè eta a.  
  
Majistra Syracuse la, Ben Walsh te deklare, "Estrateji Syrakuse Surge nou an mete 
aksan sou kreye patenarya piblik-prive pou avanse nouvo inovasyon ak ankouraje 
opòtinite kwasans pou Vil la ak pou rejyon an. Mwen bat bravo pou Otorite Enèji New 
York ak Mirabito paske yo travay ansanm pou enstale estasyon rechaj ak gwo vitès 
pou veyikil elektrik anndan ak toupatou nan Vil Syracuse. Sa yo ak lòt lokal Evolve NY 
toupatou nan eta a fè li pi fasil pou rezidan nan vil yo itilize machin elektrik ak mennen 
nan dirabilite anviwònmantal ki pi gran."  

Sit tipik yo, pral gen twa estasyon Rechaj Rapid ki bay Kouran Kontini 150 kilowat (kW) 
ak yon chajè 350 kW, ki ka chaje yon veyikil konpatib nan vitès ki ale jiska 32 km pou 
chak minit. Kounye a, rezo EVolve NY nan tout eta a gen ladan tou estasyon rechaj 
nan Lagrangeville, Watertown, Malone, Schroon Lake, Fairport ak Ayewopò 
Entènasyonal John F. Kennedy a.  
  
Ou ka jwenn enfòmasyon sou chajè rapid EVolve NY Syracuse nan lokal Mirabito yo 
nan aplikasyon Electrify America a. Pou plis enfòmasyon sou lòt chajè k ap vini sou 
entènèt, ale nan PlugShare oswa telechaje applikasyon Chargeway app.  
  
Plan Klimatik Nasyonal Eta New York la  
Ajanda nasyonal sou klima Eta New York la se inisyativ sou klima ak enèji pwòp ki pi 
agresif nan peyi a, ki mande yon tranzisyon òdone epi ki ekitab nan enèji pwòp ki kreye 
travay epi ki kontinye ankouraje yon ekonomi ekolojik pandan Eta New York ap retabli 
anba pandemi COVID-19 la. Enskri nan lalwa atravè Lwa sou Lidèchip Klimatik ak 
Pwoteksyon Kominotè a, New York sou chimen pou l akonpli objektif li pou yon sektè 
elektrisite ki gen zewo-emisyon rive lane 2040, ki gen ladan l 70 pousan pwodiksyon 
enèji renouvlab rive 2030 epi atenn netralite kabòn. Li chita sou envestisman san 
presedan ke Eta New York la te reyalize pou devlope enèji pwòp yo, ki enkli plis pase 
21 milya dola nan 91 pwojè enèji renouvlab ki fèt sou gran echèl nan Eta a, 6.8 milya 
dola pou redui emisyon batiman yo, 1.8 milya pou devlope enèji solè, plis pase 1 milya 
dola pou inisyativ transpò pwòp ak plis pase 1.2 milya dola nan angajman NY Green 
Bank yo. Mete ansanm, envestisman sa yo pèmèt kenbe plis pase 150,000 travay nan 
sektè enèji pwòp la nan New York an 2019, yon kwasans 2,100 pousan nan sektè 
enèji solè a ki distribiye depi 2011 ak yon angajman pou devlope 9,000 megawat enèji 
ewolyèn sou lanmè a disi 2035. Avèk Lwa sou Klima a kòm gid li, New York pral apiye 
sou pwogrè sa a epi diminye emisyon gaz efè sè yo pou 85 pousan pa rapò ak nivo 
1990 yo lè nou rive nan 2050 pandan y ap asire ke omwen 35 pousan avèk yon 
objektif 40 pousan nan avantaj ki genyen nan envestisman nan enèji pwòp pou 
benefisye kominote defavorize yo epi fè pwogrè avanse nan direksyon sib efikasite 
enèji eta a pou lane 2025 la pou diminye konsomasyon enèji sou sit la pou 185 mil 
milya BTU (inite tèmik britanik) nan ekonomi enèji itilizasyon final.  
  
Enfòmasyon sou EVolve NY  
EVolve NY se inisyativ Otorite Enèji New York la pou akselere adopsyon veyikil elektrik 
(VE) yo nan tout eta a. Pwogram nan kreye patenarya nan sektè prive a pou elaji 
enfrastrikti rechaj rapid yo epi fè VE yo pi fasil pou itilize pou tout Nouyòkè yo. NYPA 
ap enstale chajè rapid nan koridò prensipal ant eta yo, nan senk vil prensipal yo epi 
nan aewopò Vil New York yo. EVolve NY sipòte objektif Eta New York la pou l diminye 
emisyon gaz a efè sèr yo a 40 pousan rive nan ane 2030 epi li se yon pilye kle nan 
Pwogram Charge NY 2.0 a pou lanse 10,000 estasyon rechaj piblik pou EV apati 2021. 
Pou plis enfòmasyon, kontakte evolveny@nypa.gov oswa vizite 
www.nypa.gov/innovation/programs/evolveny.  
  
Enfòmasyon sou Mirabito  

Posede ak opere pa yon fanmi, Mirabito Family of Companies opere nan nèf eta ak 
divizyon miltip ki gen ladan Pwodwi ak Sèvis an matyè Enèji pou Kay, Makèt, Pwodwi 
ak Sèvis Enèji an Gwo, Gaz Natirèl ak Elektrisite ak Mirabito Reparasyon Kamyon. 
Pou ou jwenn plis enfòmasyon, vizite www.mirabito.com.  

Lòt nouvèl disponib sou sit www.governor.ny.gov 

